
Annotatsiya. Ushbu maqolada hifokor kasbi yuqori mas’uliyat, kuchli irodaviy sifatlar, 

ruhiy barqarorlik va insonparvarlik talab qiladigan sohalardan biridir. Bunday murakkab va 

mas’uliyatli faoliyatda muvaffaqiyatli bo‘lish uchun shifokor ma’lum psixologik xususiyatlarga 

ega bo‘lishi lozim. tibbiyot xodimlarining kasbiy faoliyatida psixologik bilimlarning tutgan o‘rni 

yoritilgan. Bemor bilan samarali muloqot, stressni boshqarish, kasbiy etikaga rioya qilish va 

samarali jamoaviy ishda psixologik tayyorgarlikning roli tahlil qilingan. 

Kalit so‘zlar: psixologiya, shifokor, bemor, muloqot, stress, empatiya, kasbiy etikaa 

KIRISH 

Zamonaviy tibbiyot sohasi faqatgina kasalliklarni aniqlash va davolash bilan cheklanmay, 

balki bemorlarning psixologik holatini tushunish va ularni ruhiy jihatdan qo‘llab-quvvatlashni 

ham o‘z ichiga oladi. Shu sababli, shifokorlarning psixologik xususiyatlari hamda kasbiy 

faoliyatlarida psixologik bilimlarga ega bo‘lishlari nihoyatda muhim ahamiyat kasb etadi. Har 

bir shifokor o‘z faoliyatida turli xil xarakterga ega bo‘lgan bemorlar bilan muloqotda bo‘ladi, bu 

esa yuqori darajadagi psixologik tayyorgarlikni talab etadi. Psixologik bilimlar shifokorga 

bemor bilan to‘g‘ri va samimiy muloqot o‘rnatish, stressli holatlarda to‘g‘ri qarorlar qabul 

qilish, hamkasblar bilan samarali ishlash va o‘zining ruhiy holatini boshqarish imkonini beradi. 

Shu nuqtai nazardan, shifokorlarning shaxsiy va kasbiy rivojlanishida psixologik bilimlarning 

o‘rni beqiyosdir 

Shiforlarning psixologik xususiyatlar sifatida biz quyidagilarga ahamiyat qaratamiz. 

1. Empatiya. Empatiya — bu boshqa insonning hissiy holatini tushuna olish va unga ruhiy 

hamdardlik bildirish qobiliyati. Shifokor uchun bemorning og‘riqlari, xavotiri va qo‘rquvlarini 

his qilish, unga mehr bilan yondashish muhim hisoblanadi. 

2. Stressga bardoshlilik. Shifokor doimiy stressli vaziyatlarda ishlaydi: og‘ir kasalliklar, 

o‘lim holatlari, zudlik bilan qaror qabul qilish zarurati. Ular yuqori stressga chidamli, 

hissiyotlarini nazorat qila oladigan bo‘lishi kerak. 

3. Muloqot qobiliyati. Bemorlar, ularning yaqinlari va hamkasblar bilan to‘g‘ri va samimiy 

muloqot qilish — shifokor uchun muhim psixologik ko‘nikmadir. Bu ishonchli munosabatlar 

o‘rnatishga xizmat qiladi. 

4. Mas’uliyat hissi. Shifokor o‘z qarorlarining oqibatlarini tushunishi va har bir harakati 

uchun javobgarlikni his qilishi zarur. Bu sifat kasbiy halollikning asosi hisoblanadi. 

5. E'tibor va diqqatni jamlash qobiliyati. Tibbiyotda xatoga o‘rin yo‘q. Shifokor har bir 

tafsilotni e’tibordan chetda qoldirmasligi, vaziyatni to‘g‘ri tahlil qilishi va diqqatini yuqori 

darajada jamlashi kerak. 

6. Murosaga kelish va jamoada ishlash. Tibbiyot — bu jamoaviy faoliyat. Shifokorlar 

birgalikda ishlash, muammolarni murosali hal qilish, boshqalarning fikrini inobatga olish 

qobiliyatiga ega bo‘lishi zarur. 

7. Tashabbuskorlik va ijobiy fikrlash. Murakkab klinik holatlarda yangicha yondashuvlar 

taklif qilish, bemorni ruhlantira olish, qat’iyatli va ijobiy ruhda bo‘lish shifokor uchun foydali 

sifatdir. 

Bu xususiyatlar ularning kasbiy faoliyatida ham muhim ahamiyat kasb etadi. 

Shifokorlar uchun o‘z faoliyatida psixologiyaning,  shaxslar psixologiyasini,  psixologik 

bilimlarning nechog‘lik ahamiyati to‘g‘risida so‘z yurutadigan bo‘lsak quyidagilarga e’tibor 

qaratishimiz joizdir. Biz bilamizmi Shifokorlar aynan shaxslar bilan o‘z faoliyatlarini olib boradi 

ya’ni uning obyekti insondir. Insonga xos bo‘lgan psixologik bilimlarga ega bo‘lish, unga ta’sir 

etuvchi omillarni hisobga olish shu bilan birga unga ikki yoqlama yondoshish ham so‘z ham 

bilim orqali bemorning tuzalishiga yordamlashish uning tezroq shifo topishi uchun amaliy 

xizmat qiladi.  

1. Bemor bilan muloqot qilishda psixologik bilimlar. Psixologik bilimlar bemor bilan 

samimiy, ishonchli va samarali muloqot o‘rnatish imkonini beradi. Bemor o‘zini 

tinglanayotganini va tushunilayotganini his qilsa, u shifokorga ko‘proq ishonch bildiradi va bu 

davolanish jarayonining ijobiy kechishiga ta’sir qiladi. 

2. Empatiya va ruhiy qo‘llab-quvvatlash. Psixologik bilimlar shifokorga bemorning ruhiy 

holatini tushunishga, unga nisbatan empatiya bilan yondashishga va kerakli paytda ruhiy 

ko‘mak ko‘rsatishga yordam beradi. 

3. Stress va professional charchoqqa qarshi kurashish. Tibbiyotdagi stressli holatlar, 

mas’uliyat bosimi va doimiy hissiy yuklamalar shifokorlarning ruhiy salomatligiga ta’sir qilishi 

mumkin. Psixologik bilimlar yordamida shifokor stressni boshqarish, o‘z hissiyotlarini nazorat 

qilish va ruhiy barqarorlikni saqlashni o‘rganadi. 

4. Psixosomatik kasalliklarni aniqlash. Ba’zi kasalliklar ruhiy muammolar bilan bog‘liq 

bo‘lib, ular jismoniy simptomlar orqali namoyon bo‘ladi. Psixologik bilimlarga ega shifokor bu 

alomatlarni to‘g‘ri talqin qilib, chuqurroq tashxis qo‘yishga qodir bo‘ladi. 

5. Kasbiy etika va shaxslararo munosabatlar. Shifokor har doim axloqiy me’yorlarga amal 

qilishi, bemorning shaxsiyatiga hurmat bilan yondashishi lozim. Psixologik bilimlar bu 

jihatlarni to‘g‘ri yo‘lga qo‘yishda yordam beradi. 

XULOSA 

Shifokorlar uchun psixologik bilimlar — bu nafaqat bemor bilan to‘g‘ri ishlash vositasi, 

balki o‘z kasbiy barqarorligini saqlash, stressli vaziyatlarda to‘g‘ri yo‘l tutish, jamoa bilan 

samarali ishlash uchun zarur vositadir. Shu sababli, tibbiyot ta’limida psixologiya faniga alohida 

e’tibor qaratilishi kerak. Psixologik bilimlar shifokor kasbining ajralmas qismidir. Bu bilimlar 

bemor bilan samarali muloqot qilish, stressni boshqarish, ruhiy barqarorlikni saqlash, axloqiy 

qadriyatlarga sodiq qolish va kasbiy yondashuvni yuksaltirishda muhim rol o‘ynaydi. Shu bois, 

tibbiyot sohasida psixologik tayyorgarlikni mustahkamlash dolzarb ahamiyat kasb etadi. 

